
Հայաստանի տարածքային զարգացման հիմնադրամի (այսուհետ՝ նաև Հիմնադրամ) կողմից «ՀՀ տարբեր մարզերում մի շարք դպրոցների վերանորոգման համար շենքերի չափագրման, ծավալաթերթ/թերությունների ակտերի և նախահաշիվների փաստաթղթերի մշակման» խորհրդատվական ծառայությունների ձեռքբերման նպատակով կազմակերպված ՀՏԶՀ-ՎՉԱՓ-ԽԲՄ-ԾՁԲ-2024/5 ծածկագրով գնման ընթացակարգին (այսուհետ՝ նաև Ընթացակարգ) մասնակցության հայտ է ներկայացրել նաև «Սեյսմշին» ՍՊԸ և «Շին նախագիծ» ՍՊԸ կոնսորցիումը (այսուհետ՝ նաև Մասնակից): 
Ընթացակարգի հրավերի «ՄԱՍ I»-ի «2. Մասնակցի մասնակցության իրավունքի պահանջները, որակավորման չափանիշները և դրանց գնահատման կարգը» բաժնի համաձայն՝
«(...)
2.2.1 Մասնակիցը պետք է ունենա կնքվելիք պայմանագրով նախատեսված պարտավորությունների կատարման համար պահանջվող մասնագիտական որակավորում:
2.2.2 Մասնակցին ներկայացվող`
1) <<Մասնագիտական փորձառություն>> որակավորման չափանիշը սահմանվում և գնահատվում է հետևյալ կարգով`
Չափաբաժին 1
ա. Մասնակիցը պետք է ներկայացնի 2018-2023թթ ընթացքում իրականացրած «նմանատիպ(*)»՝ 
1. Բնակելի և/կամ հասարակական շենքերի վերանորոգման համար թերությունների ակտերի կազմման կամ հիմնանորոգման, կառուցման, վերակառուցման նախագծերի մշակման փորձ – առնվազն 3 պայմանագիր, յուրաքանչյուր ծառայություն՝ առնվազն 200,000 ՀՀ դրամ պայմանագրային արժեքով: 
2. Բնակելի և/կամ հասարակական շենքերի վերանորոգման, հիմնանորոգման, կառուցման, վերակառուցման շինարարական աշխատանքների հեղինակային կամ տեխնիկական հսկողություն– առնվազն 3 պայմանագիր, յուրաքանչյուր ծառայություն՝ առնվազն 300,000 ՀՀ դրամ պայմանագրային արժեքով: 
Պայմանագրերի պատշաճ կատարումը գնահատելու համար անհրաժեշտ է ներկայացնել պայմանագրերի առնվազն 80%-ի կատարումը հիմնավորող փաստաթղթերը:
բ. սույն ենթակետի ա) պարբերությամբ նախատեսված պահանջներին իր համապատասխանությունը հիմնավորելու համար մասնակիցը հայտով ներկայացնում է իր կողմից հաստատված հայտարարություն համաձայն Հավելված 1.3-ի, որին կցվում են ա) պարբերությամբ նախատեսված պայմանագրի (պայմանագրերի, համաձայնագրերի) պատճենները, իսկ այդ պայմանագրի (պայմանագրերի, համաձայնագրերի) պատշաճ կատարումը գնահատելու համար` տվյալ պայմանագրի կողմերի հաստատած` պայմանագրի սահմանված ժամկետում կատարումը հավաստող ակտի (հանձման-ընդունման արձանագրություն և այլն) պատճենը կամ տվյալ պայմանագրի կատարումն ընդունած կողմի գրավոր հավաստումը: ...:»:
Ընթացակարգի գնահատման նիստում հանձնաժողովն արձանագրել է, որ Մասնակցի կողմից ներկայացված հայտում բացակայում են հրավերով սահմանված մի շարք փաստաթղթեր, ինչի արդյունքում նիստը կասեցվել է մեկ աշխատանքային օրով և Մասնակցին ուղարկվել է ծանուցում՝ արձանագրված անհամապատասխանությունները շտկելու վերաբերյալ, որով ի թիվս այլնի, նշվել է նաև հետևյալը.
«Բացակայում են Հրավերի «ՄԱՍ I»-ի «2. Մասնակցի մասնակցության իրավունքի պահանջները, որակավորման չափանիշները և դրանց գնահատման կարգը» բաժնով սահմանված հետևյալ փաստաթղթերը.
1) «Մասնագիտական փորձառություն» որակավորման չափանիշը սահմանվում և գնահատվում է հետևյալ կարգով`
ա. Մասնակիցը պետք է ներկայացնի 2018-2023թթ. ընթացքում իրականացրած «նմանատիպ»՝ 
1. Բնակելի և/կամ հասարակական շենքերի վերանորոգման համար թերությունների ակտերի կազմման կամ հիմնանորոգման, կառուցման, վերակառուցման նախագծերի մշակման փորձ – առնվազն 3 պայմանագիր, յուրաքանչյուր ծառայություն՝ առնվազն 200,000 ՀՀ դրամ պայմանագրային արժեքով: 
2. Բնակելի և/կամ հասարակական շենքերի վերանորոգման, հիմնանորոգման, կառուցման, վերակառուցման շինարարական աշխատանքների հեղինակային կամ տեխնիկական հսկողություն– առնվազն 3 պայմանագիր, յուրաքանչյուր ծառայություն՝ առնվազն 300,000 ՀՀ դրամ պայմանագրային արժեքով: 
Պայմանագրերի պատշաճ կատարումը գնահատելու համար անհրաժեշտ է ներկայացնել պայմանագրերի առնվազն 80%-ի կատարումը հիմնավորող փաստաթղթերը:
բ. սույն ենթակետի ա) պարբերությամբ նախատեսված պահանջներին իր համապատասխանությունը հիմնավորելու համար մասնակիցը հայտով ներկայացնում է իր կողմից հաստատված հայտարարություն համաձայն Հավելված 1.3-ի, որին կցվում են ա) պարբերությամբ նախատեսված պայմանագրի (պայմանագրերի, համաձայնագրերի) պատճենները, իսկ այդ պայմանագրի (պայմանագրերի, համաձայնագրերի) պատշաճ կատարումը գնահատելու համար` տվյալ պայմանագրի կողմերի հաստատած` պայմանագրի սահմանված ժամկետում կատարումը հավաստող ակտի (հանձման-ընդունման արձանագրություն և այլն) պատճենը կամ տվյալ պայմանագրի կատարումն ընդունած կողմի գրավոր հավաստումը»:
Հրավերի նվազագույն պահանջները չբավարարող հայտերը գնահատվում են անբավարար և մերժվում են:
Հայաստանի Հանրապետության կառավարության 2017 թվականի մայիսի 04-ի N 526-Ն որոշման 1-ին կետի 1-ին ենթակետով հաստատվել է գնումների գործընթացի կազմակերպման կարգը, որի 41-րդ և 42-րդ կետերի համաձայն՝ եթե հայտերի բացման և գնահատման նիստի ընթացքում իրականացված գնահատման արդյունքում մասնակցի հայտում արձանագրվում են անհամապատասխանություններ՝ հրավերի պահանջների նկատմամբ ներառյալ այն դեպքերը, երբ հայտում ներառված՝ Հայաստանի Հանրապետության ռեզիդենտ հանդիսացող մասնակցի կողմից հաստատված փաստաթղթերը կամ դրանց մի մասը հաստատված չեն էլեկտրոնային թվային ստորագրությամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով ծանուցում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Մասնակցին ուղարկվող ծանուցման մեջ մանրամասն նկարագրվում են հայտնաբերված անհամապատասխանությունները:
Եթե սույն կարգի 41-րդ կետով սահմանված ժամկետում մասնակիցը շտկում է արձանագրված անհամապատասխանությունը, ապա նրա հայտը գնահատվում է բավարար: Հակառակ դեպքում տվյալ մասնակցի հայտը գնահատվում է անբավարար և մերժվում է, ներառյալ եթե մասնակիցը սույն կարգի 32-րդ կետի 1-ին մասի «ե» պարբերությամբ սահմանված ժամկետում չի ներկայացնում հայտի ապահովման բնօրինակը, իսկ ընտրված մասնակից է ճանաչվում հաջորդող տեղ զբաղեցրած մասնակիցը:
Վերոգրյալ իրավանորմերից հետևում է, որ այն դեպքում, երբ գնման ընթացակագրով ներկայացված հայտում գնահատող հանձնաժողովը նկատում է անհամապատասխանություններ՝ հրավերի պահանջներին, ապա կասեցնում է նիստը և ծանուցմամբ առաջարկում է համապատասխան մասնակցին՝ շտկելու անհամապատասխանությունները, որից հետո այն դեպքում, երբ անհամապատասխանությունները չեն շտկվում, ապա հայտը գնահատվում է անբավարար և մերժվում է:
Սույն դեպքում, Ընկերության կողմից ներկայացված հայտի գնահատման ընթացքում գնահատող հանձնաժողովի (այսուհետ՝ նաև Հանձնաժողով) կողմից արձանագրվել են մի շարք անհամապատասխանություններ, ինչի արդյունքում Հանձնաժողովը, ղեկավարվելով Հայաստանի Հանրապետության կառավարության 2017 թվականի մայիսի 04-ի N 526-Ն որոշման 1-ին կետով հաստատված կարգի (այսուհետ՝ նաև Կարգ) 41-րդ կետով, որոշել է մեկ աշխատանքային օրով կասեցնել նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով ծանուցել է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը:
Վերը նշված ծանուցմանն ի պատասխան Մասնակցի կողմից ներկայացվել են որոշակի շտկումներ, սակայն հրավերով սահմանված նմանատիպ պայմանագրերի (նախագծային աշխատանքների կատարման) առնվազն 80%-ի պատշաճ կատարումը հիմնավորող փաստաթղթերը (հանձնման-ընդունման արձանագրություն, հաշիվ ապրանքագիր) ներկայացվել են թերի, մասնավորապես՝ հանձնման-ընդունման արձանագրությունները և հաշիվ-ապրանքագրերը ստորագրված են միայն «Շին նախագիծ» ՍՊԸ-ի կողմից, բացակայում են տվյալ պայմանագրերի պատվիրատուների ստորագրությունները:
Վերոգրյալի արդյունքում 2024 թվականի օգոստոսի 8-ից 12-ը կայացած նիստին հանձնաժողովը որոշել է «Սեյսմշին» ՍՊԸ և «Շին նախագիծ» ՍՊԸ կոնսորցիումի կողմից ներկայացված հայտը, համաձայն ՀՀ կառավարության թիվ 526-Ն որոշման 42-րդ կետի, ճանաչել անբավարար և մերժել:
«Գնումների մասին» օրենքի 6-րդ հոդվածի 1-ին մասի 6-րդ կետի ա ենթակետով Օրենսդիրը սահմանել է գնումների գործընթացին մասնակցելու իրավունք չունեցող մասնակիցների ցուցակում ընդգրկելու դեպքերն, այդ թվում՝ մասնակիցն ընդգրկվում է նշված ցուցակում, եթե խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը:
«Գնումների մասին» օրենքի 6-րդ հոդվածի 2-րդ մասի համաաձայն՝ սույն հոդվածի 1-ին մասի 6-րդ կետում նշված ցուցակը, այդ թվում՝ ռուսերեն, վարում և հրապարակում է լիազորված մարմինը: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում պատվիրատուի ղեկավարի պատճառաբանված որոշման հիման վրա: Սույն մասում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը հրապարակելու օրվան հաջորդող տասն օրվա ընթացքում ...:
Վերը նշված իրավական նորմերի բովանդակային վերլուծությունից բխում է, որ գնման ընթացակարգի շրջանակում առաջնահերթ է մասնակցի ստանձնած պարտավորության խախտման արձանագրումը, որից հետո կարող է վրա հասնել որոշակի իրավական հետևանք՝ գնումների գործընթացին մասնակցելու իրավունք չունեցող մասնակիցների ցուցակում մասնակցին ընդգրկելու մասին պատճառաբանված որոշում կայացնելու ձևով։
Այսինքն՝ գնումների գործընթացին մասնակցելու իրավունք չունեցող մասնակիցների ցուցակում մասնակցին ընդգրկելու համար անհրաժեշտ է միաժամանակյա երկու պայմանների առկայություն, երբ՝
1. առկա է գնման գործընթացի շրջանակում ստանձնած կամ պայմանագրով նախատեսված պարտավորություն, որը խախտվել է․
2. մասնակցի կողմից հրավերով և (կամ) պայմանագրով սահմանված ժամկետում հայտի ապահովման, պայմանագրի և (կամ) որակավորման ապահովման գումարները չեն վճարվել։
Այս առնչությամբ մասնակցին գնման գործընթացի շրջանակում ստանձնած պարտավորության խախտում վերագրելու համար անհրաժեշտ է, որպեսզի մասնակիցը ստանձնած լինի նման պարտավորություն:
	Կարգի 32-րդ կետի 19-րդ ենթակետի համաձայն՝ եթե մասնակցի` հրավերով նախատեսված գնումներին մասնակցելու իրավունք ունենալու մասին հավաստումը որակվում է որպես իրականությանը չհամապատասխանող, կամ մասնակիցը հրավերով սահմանված կարգով և ժամկետներում չի ներկայացնում հրավերով նախատեսված փաստաթղթերը կամ ընտրված մասնակիցը չի ներկայացնում որակավորման կամ պայմանագրի ապահովումը կամ համաձայնագիրը կնքելու նպատակով պայմանագիրը կնքած անձը չի փոխարինում տուժանքի ձևով ներկայացված որակավորման կամ պայմանագրի ապահովումը, ապա այդ հանգամանքը համարվում է որպես գնման գործընթացի շրջանակում ստանձնված պարտավորության խախտում։
	Նման պայմաններում Կարգի 32-րդ կետի 19-րդ ենթակետը թվարկում է բոլոր այն դեպքերը, որոնցից թեկուզև մեկի առկայությունը բավարար է մասնակցի վարքագիծը՝ որպես պարտավորության խախտում որակելու համար։
Այսպիսով, գնումների գործընթացին մասնակցելու իրավունք չունեցող մասնակիցների ցուցակում ներառվում է նաև այն մասնակիցը, որը խախտել է գնման գործընթացի շրջանակում ստանձնած պարտավորությունը, ինչը հանգեցրել է գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով սահմանված ժամկետում չի վճարել հայտի ապահովման գումարը: Նման պարագայում գնման ընթացակարգը չկայացած հայտարարվելու օրվան հաջորդող տասն օրվա ընթացքում պատվիրատուի ղեկավարի կողմից կայացվում է պատճառաբանված որոշում՝ մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու մասին:
 Տվյալ դեպքում, Ընկերությունը հայտ է ներկայացրել՝ մասնակցելու ՀՏԶՀ-ՎՉԱՓ-ԽԲՄ-ԾՁԲ-2024/5 ծածկագրով գնման ընթացակարգին, որպիսի հայտում առկա են եղել անհամապատասխանություններ՝ հրավերի պահանջներին, ինչի մասին վերջինս պատշաճ ծանուցվել է, սակայն չի շտկել արձանագրված բոլոր անհամապատասխանությունները, որի հետևանքով վերջինիս հայտը գնահատվել է անբավարար և մերժվել է, այսինքն վերջնանշված գործողությունները հանգեցրել են գնման գործընթացին Ընկերության հետագա մասնակցության դադարեցմանը, միևնույն ժամանակ, Ընկերության կողմից չի վճարվել հայտի ապահովման գումարը:
Այսպիսով, ամբողջ վերոգրյալից ելնելով՝ հարկ է արձանագրել, որ ՀՏԶՀ-ՎՉԱՓ-ԽԲՄ-ԾՁԲ-2024/5 ծածկագրով գնման ընթացակարգի առնչությամբ առկա է Ընկերությանը գնումների գործընթացին մասնակցելու իրավունք չունեցող մասնակիցների ցուցակում ներառելու փաստական և իրավական անհրաժեշտ բոլոր հիմքերը, որոնք նախատեսված են «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետով:
Ելնելով վերոգրյալից և հիմք ընդունելով «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետը և նույն հոդվածի 2-րդ մասը՝

1. «Սեյսմշին» ՍՊԸ-ի (ՀՎՀՀ՝ 04227903) և «Շին նախագիծ» ՍՊԸ-ի (ՀՎՀՀ՝ 04225682) ընդգրկել «Գնումների մասին» օրենքի 6-րդ հոդվածի 1-ին մասով սահմանված գնումների գործընթացին մասնակցելու իրավունք չունեցող մասնակիցների ցուցակում։:
2. Սույն որոշումը տրամադրել լիազոր մարմնին և դրա մասին ծանուցել «Սեյսմշին» ՍՊԸ-ին և «Շին նախագիծ» ՍՊԸ-ին։

